
Aalisarneq pillugu Siunnersuisoqatigiinnut taaseqataasinnaanatillu 
peqataasartunut 
  
Matumuuna 2026-mut avaleraasartuunut aamma Norskit ammassassuaannut 
upernaakkut suffisartunut (atlanto-skandisk) Tunumi pisarineqarsinnaasut tamarmiusut 
pillugit siunnersuut tusarniutigalugu nassiunneqarpoq.  
 
Tusarniaanermut akissuteqarnissamut killiliussaq tassaavoq 17/02 2026 nal. 16.00 
Tusarniaanermut akissutigineqartut uunga nassiunneqassapput apn@nanoq.gl 
  
Avaleraasartuut  
Altantikup avannaata-kangiani avaleraasartuunut ICES-ip siunnersuutini 2025-mi 
septemberimi saqqummiuppaa. Avaleraasartuut Tuluit Nunaata, Norgep, Savalimmiut, 
EU-p, Islandip aamma Kalaallit Nunaata akornanni agguataarneqartarput, Rusland nunat 
tamalaat imartaanni aalisarsinnaanermut pisinnaatitaaffeqarluni illuatungiusutut 
akuerineqarnikuuvoq. Aalisagaqatigiit amerlassusiat aalisagaqassutsimut aallaaviusartup 
Blim ataaniippoq, tamanna isumaqarpoq aalisagaqatigiit ikileriarujussuarsimallutillu 
nungukkiartulernissaminnut aarlerinartorsiortut. ICES nalunaaruteqarnikuuvoq, 2027-mi 
aalisartoqannginnissaa pillugu siunnersuinissamut ilimagisassaq tassaasoq 50/50 
procenti. Taamaammat 2025-mut sanilliullugu pisassiissutit tamarmiusut 71 %-imik 
ikilisinneqarnissaannik ICES siunnersuivoq, tamatuma kingunerissallugu Altantikup 
avannaata-kangiani pisassiissutit tamarmiusut katillugit 174.357 tonsiunissaat.  
    
Avaleraasartuut agguataarneqarnissaat pillugu isumaqatiginninniarnernut Kalaallit 
Nunaat ingerlaavartumik peqataasarpoq, agguataarinissaq pillugu 
isumaqatigiissuteqarnissaq aalisapilunissallu pinngitsoortinnissaa angujumallugit. 2025-
mi decemberimi Tuluit Nunaat, Norge, Savalimmiut aamma Island illuatungeriit sisamat 
akornanni agguataarinissamut isumaqatigiissummut atsiorput. Isumaqatigiissutip 
taassuma Altantikup avannaata-kangiani pisarineqarsinnaasut tamarmiusut katillutik 
299.010 tonsiussasut aalajangersarpaa, tamanna taamaallaat 48%-inik ikileriaataavoq. 
Tamanna aalisariutaateqarnermi nunamilu suliffissuaqartitsinermi inuiaqatigiit 
aningaasarsiornerisa mianerinissaannik patsiseqarpoq, ukiumiit ukiumut taama 
annertutigisumik ikileriartitsinissap isumaginissaa ajornartorsiorfiussammat.    
 
Periuseq taanna Kalaallit Nunaata malissagaa taamaalillunilu 2026-mut pisassiissutissat 
2025-mi pisassiissutinit tamarmiusunit taamaallaat 48 %-imik ikileriartinneqarnissaat 
innersuussutigineqarpoq, matumani 1. april nallertinnagu naalagaaffiit sineriallit 
isumaqatigiissutaannut ilaalernissaq Kalaallit Nunaata toqqarsimanngippagu. Tamatuma 
inernerissavaa, 2026-mut pisassiissutit 19.435 tonsiussasut.  
 
Kalaallit Nunaata aalisarnerani 2025-mi pisassat sinneqarsimapput 1.000 tonsit 
missaannik. Illuatungeriit sisamat akornanni isumaqatigiissutigineqarnikuuvoq, ukiup 
siulianit pisassat sinneqaraangata nuussisarnissaq, pisarineqarsinnaasunit 
tamarmiusunit amerlanerpaagunik 10 %-it. Tamanna naalagaaffinni sinerialinni allani 
periusiummat innersuussutigineqarpoq, pisassat sinneri 2025-meersut Kalaallit Nunaata 
aamma 2026-mut nuussagai, taamaattoq pisarineqarsinnaasunit tamarmiusunit 
amerlanerpaamik 10%-it.   
    
Takussutissiami ataaniittumiAtlantikup avannaata-kangiani avaleraasartuunut ICES-ip 
siunnersuutaa, naalagaaffinnit sinerialinnit pisarineqarsinnaasut tamarmiusut 
aalajangersarneqarsimasut, Kalaallit Nunaata pisarisimasai aamma Kalaallit Nunaata 
ukiuni kingullerni pingasuni avaleraasartuunik pisassarisarnikuusimasai allassimapput. 
2023-mi aamma 2024-mi Kalaallit Nunaata avaleraasartoortassai pisassiissutigineqartut, 
ICES-imit siunnersuutigineqartut 6,5 %-iisa amerlaqatigai.  

Avaleraasartuut: 

  2023 2024 2025 2026  

ICES-ip Atlantikup avannaani avaleraasartuunut 
siunnersuinera (tonsit) 

782.066 739.386 
576 958 174 357  

Naalagaaffinnut imartalinnut pisassat aalajangersakkat  782.066 739.386 576 958 299 010  

Tunup imartaani pisarineqartut (tons-it) 0 1,5 0   

Nunat tamalaat imartaanni Kalaallit Nunaannit 
pisarineqartut (tonsit) 

28.744 12.794 34.876   

Islandip imartaani Kaalaallit Nunaannit pisarineqartut 
(tonsit) * 

- 2.895 0   

Kalaallit Nunannit pisarineqartut katillugit (tonsit) 28.744 15.212 34.876   

Kalaallit Nunaata pisassai (tonsit)  50.834 48.060 37.502 19.435  

*:2024-mi siullermeersumik aalisarsinnaalerneq  

  
Norgep ammassassui upernaakkut suffisartut (atlanto-skandisk) 
 
Takussutissiami tulliuttumi allaqqapput Norgep ammassassuinut upernaakkut 
suffisartunut (atlanto-skandisk) ICES-ip siunnersuinera, Kalaallit Nunaata pisarisimasai 
aamma Kalaallit Nunaanni ukiuni kingullerni pingasuni ammassassuartassiissutit. 
Naalagaaffiit imartallit aalajangernikuupput, pisarineqarsinnaasut tamarmiusut 
siunnersuinerup assigisassagai. Kalaallit Nunaat ammassassuarnut naalagaaffittut 
sinerialiunngilaq, Kalaallit Nunaata naalagaaffittut sinerialittut naalagaaffinnit sinerialinnit 
allanit akuerineqarnissaanut Kalaallit Nunaata imartaani ammassuarnik 
pisaqarsinnaanneq annikippallaaqimmat.  
  
Isumaqatiginninniarnernut malinnaasareerluni paasinarsivoq, Kalaallit Nunaata 
naalagaaffittut sinerialinngornissamik qinnuteqaataa naalagaaffiit sineriallit pimoorullugu 
tigussappassuk, periarfissaq pitsaanerpaaq tassaassasoq Kalaallit Nunaata imartaani 
ammassassuarnik sapinngisamik amerlanerpaanik pisaqartarnissap 
qulakkeerneqarnissaa. Kalaallit Nunaata siusinnerusukkut pisassat 25.000 tonsiussasut 
aalajangernikuuaa, kisitsit taanna nalaatsornerinnarmik saqqummiunneqarnikuuvoq 
sapinngisamik aalisakkanik amerlanerpaanik aalisarsinnaajumalluni. Aalisagaqatigiit 
ukioqatigiiaarpassuit tikiutissamaartut ICES-imit nalunaarusiarineqarnikuuvoq, tamanna 
Kalaallit Nunaata imartaani aalisakkanik pisaqarluartalernissamut pitsaasumik 
kinguneqarsinnaavoq. 
  
Norgep ammassassui upernaakkut suffisartut (atlanto-skandisk): 

  2023 2024 2025 2026 

Norgep ammassassuinut upernaakkut suffisartunut ICES-ip 
siunnersuinera (tonsit) 

511 171 390 010 401 794 533 914 

Tunup imartaani pisarineqartut (tonsit) 0 0 0  

Kalaallit Nunaata pisassai (tonsit)  5 112 3 900 25 000 25 000 

  
Aalisarnermut, Piniarnermut, Nunalerinermut Imminullu Pilersornermut 
Naalakkersuisoqarfiup inassutigaa,:  
   

- Tunum nunallu tamalaat imartaanni 2026-mi avaleraasartuunik 
pisarineqarsinnaasut tamarmiusut 48 %-inik ikilisinneqassasut, taakualu 19.435 
tonsit naligaat, tamannalu pissaaq 1. april nallertinnagu pisassiissutit 
agguataarneqarnissaannut isumaqatigiissummik Kalaallit Nunaat 
isumaqatigiissuteqarsimanngippat.  

- Avaleraasartuunik pisassat sinneruttut 2025-miit 2026-imut nuunneqassasut. 
Taamaattoq amerlanerpaamik pisarineqarsinnaasunit tamarmiusunit 10 %-it.  

- Tunumi 2026-mi Norgep ammassassuinik upernaakkut suffisartunit (atlanto-
skandisk) 2026-mi pisarineqarsinnaasut tamarmiusut 25.000 tonsiussasut 
aalajangersarneqassasoq.  

 Naalakkersuisoqarfimmit piumaneqarpoq tusarniaanermut akissutigineqartut kalaallisut 
danskisullu allaqqassasut. 


